Гуырдзыстоны Конституцион закъон 

Ачъарайы Автономон Республикæйы тыххæй 
Статья 1
1. Ачъарайы Автономон Республикæ у Гуырдзыстоны æнæбайсгæ территорион иуæг. 
2. Ачъарайы Автономон Республикæмæ хауы территорийы ацы закъоны райсты бонæн уæвæг административон арæнты. Ачъарайы Автономон Республикæйы административон арæнты фæивын уагъд цæуы Ачъарайы Автономон Республикæйы Уæлдæр Советы инициативы бындурыл Гуырдзыстоны органон закъонæй. Нысангонд инициативы тыххæй Ачъарайы Автономон Республикæйы Уæлдæр Советы уынаффæ райст цæуы æххæст сконды иуылкъаддæр дыууæ æртыккаг фылдæрты хайæ.
3. Ачъарайы Автономон Республикæйы хицауад æххæст цæуы Гуырдзыстоны Конституцийы æмæ закъондæттынадмæ гæсгæ. Ачъарайы Автономон Республикæйы хицауады органты сарæзт уагъд цæуы æрмæст Гуырдзыстоны закъондæттæн акттæм гæсгæ.
4. Ачъарайы Автономон Республикæйы Конституци райст цæуы æмæ ногæй æркаст уыдзæн Ачъарайы Автономон Республикæйы Уæлдæр Советы ‘рдыгæй æххæст сконды дыууæ æртыккаг фылдæрты хайæ. Ачъарайы Автономон Республикæйы æмбæлон конституцион закъон йæ тыхы бацæуы уый сфидар кæныны тыххæй Гуырдзыстоны органон закъоны тæккæ йæ тыхы бацыдæй.
5. Ачъарайы Автономон Республикæйæн ис тырыса æмæ герб, кæцытæ сфидаргонд сты Ачъарайы Автономон Республикæйы Конституцийæ. Ачъарайы Автономон Республикæйы тырысайы æмæ гербы æркастгонд хъуамæ уа æмбæлон Гуырдзыстоны паддзахадон тырысайы æмæ гербы элементтæ. Ачъарайы Автономон Республикæйы тырыса æмæ гербы спайда кæныны фæтк бæрæггонд цæуы Гуырдзыстоны æмæ Ачъарайы Автономон Республикæйы закъондæттынадæй.
6. Ачъарайы Автономон Республикæйы центр у горæт Батум.

Статья 2
1. Ачъарайы Автономон Республикæйы барлæвæрдтæ бæрæггонд цæуы Гуырдзыстоны Конституцийæ, ацы закъонæй, Ачъарайы Автономон Республикæйы Конституцийæ, Гуырдзыстоны æмæ Ачъарайы Автономон Республикæйы æндæр закъондæттæн акттæй.  
2. Ачъарайы Автономон Республикæйы сæрмагонд барлæвæрдты хæдбарæй æххæст кæнынц Ачъарайы Автономон Республикæйы хицауады органтæ. Ачъарайы Автономон Республикæйы сæрмагонд барлæвæрдтæ сты:

а) Ачъарайы Автономон Республикæйы закъæтты æмæ æндæр нормативон актты райсын;
б) Ачъарайы Автономон Республикæйы хицауады структурæйы, барлæвæрдты æмæ куыстады фæткы сбæлвырд кæнын;

в) Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй Ачъарайы Автономон Республикæйы бюджетон политикæйы сбæлвырд кæнын æмæ сæххæст кæнын, Ачъарайы Автономон Республикæйы бюджеты закъоны райсын æмæ уый æххæст кæныны котроль;

г) Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй Ачъарайы Автономон Республикæйы исбоны уаг дæттын æмæ бардзырд дæттын;

д) Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй Ачъарайы Автономон Республикæйы исбоны уæвæг зæххы, хъæды æмæ доны ресурсты уаг дæттын æмæ бардзырд дæттын;
е) Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй Ачъарайы Автономон Республикæйы тыгъдадæй территорион спълан кæнын æмæ райрæзын кæнын;
ж) автономон республикæйы нысаниуæгон автомобилон фæндæгты æмæ æндæр инфраструктурæйы уаг дæттын;  
з) автономон республикæйы нысаниуæгон ахуырадон, зонадон, сфæлдыстадон æмæ спортивон уагдæтты саразын, ифтонг кæнын æмæ фарс хæцын; 
и) Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй Ачъарайы Автономон Республикæйы хорзæхты æмæ цыты нæмтты сбæлвырд кæнын æмæ раттын;  
к) Ачъарайы Автономон Республикæйы архивон куыстуаты уаг дæттын.

3. Ачъарайы Автономон Республикæйæн йæ бон у экономикæйы, хъæууон хæдзарады, туризмы, æнæниздзинады æмæ социалон хъахъхъæныны, ахуырады, культурæйы, спорты æмæ æвзонгады политикæйы, алфæмблайы хъахъхъæныны сферæйы сæххæст кæна кæцыфæнды барлæвæрды, кæцы Гуырдзыстоны закъондæттынадæй нæ хауы паддзахадон хицауады сæрмагонд барлæвæрдмæ кæнæ бынæттон хæдуагдæттынады эксклюзивон хибарлæвæрдмæ æмæ кæцыйы сæххæст кæнын дæр Гуырдзыстоны закъондæттынадæй нæ рацух кæны Ачъарайы Автономон Республикæйы барлæвæрдæй.
4. Паддзахады ‘рдыгæй Ачъарайы Автономон Республикæйæн барлæвæрдты делегирад уагъд цæуы закъонæй, æмбæлон материалон æмæ финансон ресурсты алæвæрдæй.  
5. Ачъарайы Автономон Республикæ Гуырдзыстоны закъондæттынадæй сфидаргонд фæлгæтты пайда кæны финансон автономийæ. Ачъарайы Автономон Республикæйы барлæвæрдты æххæст кæныны ифтонгадæн Ачъарайы Автономон Республикæйæн Гуырдзыстоны закъоны бындурыл гæнæн ис лæвæрд уа паддзахадон фиддоны æмæ æнæфиддоны æфтиæгты хай, афтæ-ма специалон финансдзинад Гуырдзыстоны паддзахадон бюджетæй. Ачъарайы Автономон Республикæйæн ис исбон, кæцыйы формир кæныны фæтк бæлвырд цæуы Гуырдзыстоны закъондæттынадæй. 

Статья 3
1. Ачъарайы Автономон Республикæйы Уæлдæр Совет у Ачъарайы Автономон Республикæйы уæлдæр бæрнон орган, кæцы Ачъарайы Автономон Республикæйы барлæвæрдты фæлгæтты æххæст кæны закъондæттæн  куыстады, контроль кæны Ачъарайы Автономон Республикæйы хицауады æмæ æххæст кæны закъондæттынадæй бæлвырд æндæр барлæвæрдты.

2. Уæлдæр Советы сконды ис 4 азы æмгъуыдæй сæвзæрст иуылфылдæр 21 депутат. Уæлдæр совет æвзæрст цæуы Ачъарайы Автономон Республикæйы территорийыл регистрацигонд Гуырдзыстоны æмбæстæгты ‘рдыгæй æппæтон, æмбарад æмæ комкоммæ æвзæрстыты бындурыл сусæг халæппæрстæй. Уæлдæр советы радон æвзæрстытæ уагъд цæуы уæлдæр советы барлæвæрдты æмгъуыды фæуды къалендарон азы октябры фæстаг сабаты. Кæд расидгæ у хæстон уавæр кæнæ Гуырдзыстоны æнæхъæн территорийыл кæнæ Ачъарайы Автономон Республикæйы территорийыл расидгæ у сæрмагонд уавæр, уæлдæр советы æвзæрстытæ уагъд цæуы сæрмагонд кæнæ хæстон уавæры аивдæй 60 боны æмгъуыдмæ. Æвзæрстыты Гуырдзыстоны органон закъонæй сфидаргонд фæткæй æвзæрстыты агъоммæ иуылæрæгмæ 60-æм боны  снысан кæны Гуырдзыстоны президент. Уæлдæр советы депутатты  нымæц бæлвырд цæуы Ачъарайы Автономон Республикæйы Конституцийæ, фæлæ уыдон æвзæрсты фæтк – Гуырдзыстоны закъондæттынадæй æмæ Ачъарайы Автономон Республикæйы Конституцийæ æмæ закъондæттынадæй. Уæлдæр советы æвзæрстыты хаццæгон суагъæ (протокол) Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй бæлвырд кæны Ачъарайы Автономон Республикæйы уæлдæр æвзарæн къамис.
3. Уæлдæр советы фыццаг рабадт уагъд цæуы æвзæрстытæй иуылæрæгмæ иу мæймæ æмæ уый снысан кæны Гуырдзыстоны президент. Уæлдæр совет йæ куыст райдайы, кæд сфидаргонд у уæлдæр советы уæнгты иуылкъаддæр дыууæ æртыккаг хайы барлæвæрдтæ.  
4. Уæлдæр советы уæнгæн бар нæй индивидуалон уа æндæр бæрнон органы кæнæ Ачъарайы Автономон Республикæйы хицауады уæнг. Иумæнæбадындзинады æндæр цаутæ бæлвырд цæуы Гуырдзыстоны закъондæттынадæй, Ачъарайы Автономон Республикæйы Конституцийæ æмæ уæлдæр советы регламентæй.   
5. Уæлдæр совет:

а) райсы Ачъарайы Автономон Республикæйы Конституцийы æмæ Ачъарайы Автономон Республикæйы æндæр закъæтты;  
б) сфидар кæны Ачъарайы Автономон Республикæйы хицауады;  
в) æххæстбарджын у æххæст сконды фылдæр хайæ æнæууæнкдзинад расида Ачъарайы Автономон Республикæйы хицауадæн;  
г) æххæст сконды фылдæр хайæ райсы Ачъарайы Автономон Республикæйы бюджеты закъоны;   
д) бацæттæ кæны Ачъарайы Автономон Республикæйы хорзæхты æмæ кады нæмтты;  
е) æххæст кæны ацы закъонæй, Гуырдзыстоны закъондæттынадæй, Ачъарайы Автономон Республикæйы Конституцийæ æмæ Ачъарайы Автономон Республикæйы закъондæттынадæй сбæлвырдгонд æндæр барлæвæрдты.  
6. Ачъарайы Автономон Республикæйы закъоныл, Ачъарайы Автономон Республикæйы Конституцийы йеддæмæ йæ къух æрфыссы æмæ йæ мыхуыр кæны Ачъарайы Автономон Республикæйы хицауады сæрдар. Уый æххæстбарджын у закъон фиппаинæгтимæ иумæ раздаха уæлдæр советæн. Уæлдæр совет халæппæрст ауадзы хицауады сæрдары фиппаинæгтæн, кæцыты райсынæн фаг у закъоны райсынæн сфидаргонд хъæлæсты нымæц. Закъоны фыццагон редакциимæ райсынæн хъæугæ у уæлдæр советы æххæст сконды фылдæр хайы фарсхæцынад. Кæд хицауады сæрдар йæ къух не ‘рфыссы закъоныл, уæд ууыл йæ къух æрфыссы æмæ йæ мыхуыр кæны уæлдæр советы сæрдар
7. Ачъарайы Автономон Республикæйы Уæлдæр Советы барлæвæрд урæд цæуы ногæвзæрст уæлдæр советы барлæвæрды тæккæ банымадæй кæнæ уæлдæр советы арвысты фæдыл Гуырдзыстоны президенты бардзырды йæ тыхы бацыдæй.  
8. Гуырдзыстоны президент æххæстбарджын у Гуырдзыстоны Парламенты разыйæ ауадза уæлдæр совет, кæд уый архайдæй тæссаг уыдзæн бæстæйы суверенитетæн, территорион æнæхъæндзинадæн, паддзахадон хицауады органты конституцион барлæвæрдты æххæсткæнынæн, уый не ‘ххæст кæны ацы закъонæй æмæ  Ачъарайы Автономон Республикæйы Конституцийæ уымæн лæвæрд барлæвæрдты кæнæ уый фæд-фæдыл дыууæ хатты не сфидар кодта Ачъарайы Автономон Республикæйы хицауад. Уæлдæр советы арвыст расайы Ачъарайы Автономон Республикæйы хицауады барлæвæрдты баурæды. Уæлдæр советы арвысты цауы уый æмæ Ачъарайы Автономон Республикæйы хицауады барлæвæрдты æххæст кæны рæстæгмæ паддзахадон совет, кæцыйы снысан кæны Гуырдзыстоны президент. Рæстæгмæ паддзахадон советы барлæвæрд урæд цæуы ногæвзæрст уæлдæр советы барлæвæрдты тæккæ банымадæй. Рæстæгмæ паддзахадон советы ‘рдыгæй райст закъоны хъæуы уæлдæр советы рдыгæй сфидар кæнын уый барлæвæрдты банымадæй иу мæйы æмгъуыдмæ. Кæд уæлдæр совет нысангонд æмгъуыдмæ не сфидар кæны закъоны, уæд уый тыхсæфтыл нымад цæуы. Уæлдæр советы арвысты цауы æнæрадон æвзæрстытæ уагъд цæуы арвыстæй иуылраздæр 60-æм æмæ иуылæрæгмæ 90-æм боны. Уæлдæр советы æнæрадон  æвзæрстыты æвзæрстмæ иуылæрæгмæ 60-æм боны снысан кæны Гуырдзыстоны президент.
9. Уæлдæр советы мидæгон организаци æмæ куыстады фæтк бæлвырд цæуы Ачъарайы Автономон Республикæйы Конституцийæ æмæ уæлдæр советы ‘рдыгæй райст регламентæй.  
Статья 4
1. Ачъарайы Автономон Республикæйы хицауад у Ачъарайы Автономон Республикæйы уæлдæр æххæстгæнæг орган. 

 2. Ачъарайы Автономон Республикæйы хицауад конд у Ачъарайы Автономон Республикæйы хицауады сæрдары æмæ Ачъарайы Автономон Республикæйы министртæй.

3. Ачъарайы Автономон Республикæйы ногæвзæрст уæлдæр советы барлæвæрдты банымадæй кæнæ Ачъарайы Автономон Республикæйы хицауады барлæвæрдты урæдæй 2 къуырийы æмгъуыдмæ Гуырдзыстоны президент уæлдæр советмæ бавдыст политикон субъекттимæ консультацийы фæстæ уæлдæр советы сфидар кæнынæн бавдисы Ачъарайы Автономон Республикæйы хицауады сæрдары кандидитурæйы æмæ хицауады сæрдарады кандидаты ‘рдыгæй загъдгонд министрты кандидатурæты. Ачъарайы Автономон Республикæйы хицауады сфидар кæнынæн халæппæрст цæуы иумæйагæй. Ачъарайы Автономон Республикæйы хицауад сфидаргондыл нымад цæуы, кæд уый фарс рахæцы уæлдæр советы æххæст сконды фылдæр хай. Кæд уæлдæр совет 2 къуырийы æмгъуыдмæ не сфидар кæны хицауады, уæд Гуырдзыстоны президент æххæстбарджын у 2 къуырийы æмгъуыдмæ уæлдæр советы сфидар кæнынæн бавдиса хицауады фæстæмæ уыцы сконд кæнæ æндæр сконд, кæцыйы сфидар кæнынæн хъалæппæрст цæуы 2 къуырийы æмгъуыдмæ.    
4. Ачъарайы Автономон Республикæйы хицауады сæрдар у Ачъарайы Автономон Республикæйы уæлдæр бæрнон бынаты кусæг æмæ æвдисы Ачъарайы Автономон Республикæйы. Ачъарайы Автономон Республикæйы хицауады сæрдар къухдариуæг кæны Ачъарайы Автономон Республикæйы хицауадæн, закъондæттынадæй сфидаргонд фæткæй нысан кæны æмæ ссæрибар кæны Ачъарайы Автономон Республикæйы министрты, Гуырдзыстоны æмæ Ачъарайы Автономон Республикæйы закъондæттынадæй сфидаргонд фæткæй бардзырд дæтты Ачъарайы Автономон Республикæйы исбонæн, Ачъарайы Автономон Республикæйы Уæлдæр Советы сфидар кæнынæн бавдисы Ачъарайы Автономон Республикæйы бюджеты, æххæст кæны ацы закъонæй, Ачъарайы Автономон Республикæйы Конституцийæ, Гуырдзыстоны æмæ Ачъарайы Автономон Республикæйы закъондæттынадæй сбæлвырдгонд æндæр барлæвæрдты.
5. Ачъарайы Автономон Республикæйы министрадты скæнын уагъд цæуы æрмæст Ачъарайы Автономон Республикæйы Конституцийæ бæлвырд сферæты.
6. Ачъарайы Автономон Республикæйы хицауад хыгъдлæвæрдхæсджын у Гуырдзыстоны президенты, Гуырдзыстоны хицауады æмæ Ачъарайы Автономон Республикæйы Уæлдæр Советы раз.

7. Гуырдзыстоны хицауад æххæстбарджын у æрурома Ачъарайы Автономон Республикæйы хицауады, хицауады сæрдары кæнæ министры акты архайд кæнæ аива ацы акты, кæд уый ныхмæ лæууы Гуырдзыстоны Конституцийæн, ацы закъонæн, Гуырдзыстоны æхсæнадæмон бадзырдæн, Гуырдзыстоны  закъоны кæнæ Гуырдзыстоны президенты кæнæ Гуырдзыстоны хицауады барадон актæн. 
8. Ачъарайы Автономон Республикæйы хицауадæн барлæвæрд урæд цæуы: 
а) Ачъарайы Автономон Республикæйы ногæвзæрст уæлдæр советы барлæвæрдты тæккæ банымадæй;  
б) Ачъарайы Автономон Республикæйы Уæлдæр Советы ‘рдыгæй æнæууæнкдзинад расидгæ;  
в) Ачъарайы Автономон Республикæйы хицауады сæрдары бынатæй ссæрибар кæнгæйæ кæнæ уый барлæвæрдты æндæрхуызæй бауромгæ;
г) Ачъарайы Автономон Республикæйы Уæлдæр Советы арвыстæй. 
9. Ацы статьяйы 8-æм пункты «а», «б» æмæ «в» дæлпункттæй æркастгонд цауты Ачъарайы Автономон Республикæйы хицауад æххæст кæны йæ барлæвæрдты хицауады ног сконды сфидар кæныны. 
10. Ачъарайы Автономон Республикæйы хицауады структура, барлæвæрдтæ æмæ куыстады фæтк бæлвырд цæуы Ачъарайы Автономон Республикæйы  Конституцийæ æмæ Ачъарайы Автономон Республикæйы закъонæй, кæцыйы проекты Ачъарайы Автономон Республикæйы Уæлдæр Советæн бавдисы Ачъарайы Автономон Республикæйы хицауады сæрдар.   
Статья 5
1. Ацы закъон архайын райдайæд куыддæр мыхуыры рацæуа. 

2. Ацы закъоны тæккæ архайдæй тыхсæфтыл расидт æрцæуæд Гуырдзыстоны конституцион закъон «Ачъарайы Автономон Республикæйы статусы тыххæй» (Гуырдзыстоны закъондæттæн Мацне, №16, 4.07.2004, ст. 53).

3. Ацы закъоны тæккæ архайдæй иуылæрæгмæ 6 мæймæ Ачъарайы Автономон Республикæйы Уæлдæр Совет Гуырдзыстоны Парламентæн сфидаркæнынæн хъуамæ бавдиса ацы закъонæй рацæугæ ивынадты Ачъарайы Автономон Республикæйы Конституциæн. Гуырдзыстоны органон закъонæй Ачъарайы Автономон Республикæйы æмбæлон конституцион закъоны сфидаркæнынмæ йæ тыхы ис Ачъарайы Автономон Республикæйы Конституцийы архайæг уагæвæрдтæ. 
Гуырдзыстоны президент 

Маргвелашвили Гиорги  
Кутаис,
13 октябрь 2017 аз.

